
З. Канапацкая 

 

Прававое становiшча татар у Вялiкiм княстве Лiтоýскiм у XV-XVI стагоддзях 

паводле Статутаў 1529, 1566, 1588 гг. 

 

     Прававое становiшча татар у ВКЛ, пачынаючы з XV стагоддзя, рэгламентавалася 

шэрагам заканадаýчых дакументаý i прававых актаý. Спачатку гэта былi прывiлеi вялiкага 

князя, якiя выдавалiся на права валодання зямлёй. Самы старажытны акт, у якiм 

згадваюцца землi, падараваныя татарам, знаходзiцца ý кнiзе Запiсаý Лiтоýскай метрыкi 

№4 i датуецца 1392 годам.[1, c. 296] 

     Калi ваеннаслужачыя татары, якiя мелi зямлю i татары, якiя жылi ý гарадах i мястэчках, 

добраахвотна iшлi на вайну, яны ý сваiх правах прыраýноýвалiся да шляхты, а iх надзелы 

вызвалялiся ад падаткаý. У кнiзе Судовых спраý Лiтоýскай метрыкi №3 знаходзiцца 

прывiлей Жыгiмонта I ад 1516 г., якi вызваляý ад серабшчызны ýсiх татар, якiя "едут" на 

вайну з умовай што яны ý замен за гэта адправяць "тым часам" 100 коней на воiнскiя 

патрэбы без усялякай аплаты.[2, c. 1162-1163] 

     Згодна рэвiзii Яна Кердзея ý 1631 годзе татар, якiя не былi запiсаны ý татарскiя 

харужаствы, было не болей 5 тысяч. [3] Усе яны павiнны былi плацiць пагалоýны падатак 

за сябе i за сваю сям'ю. Судзiлiся простыя татары як мяшчане, так як у 1457 годзе былi 

прыраýнаваны да iх, разам з астатнiм насельнiцтвам гарадоý. [4] 

     У 1496 годзе татарам, нароýне з шляхтай, было дадзена права на пастаянае i неад'емнае 

валоданне зямлёй. Яны таксама мусiлi набываць, прадаваць, абменьваць сваi надзелы, але 

толькi са згоды вялiкага князя. [5, c. 111] З 1569 года., пасля Люблiнскай унii, усе земскiя 

валодання сталi спадчыннымi. Аднак, лiтоýскiя князi пастаянна падкрэслiвалi, што 

найвышэйшае права над татарскiмi землямi належыць да "гаспадара" i патрабавалi ад 

татар атрымання згоды на права продажы падараванных зямель. Нягледзючы на гэта, з 

дакументаý XVI ст. вiдаць, што гаспадарскiя татары свабодна распараджалiся сваiмi 

землямi. Менавiта гэта стала прычынай таго, што з часам большасць татарскiх уладанняý 

перайшло ý рукi лiтоýскiх феадалаý. 

     Такiм чынам, беларускiя татары ý прававом становiшчы прыраýноýвалiся да шляхты. 

Выключэннем было тое, што яны не мелi права займаць дзяржаýныя пасады i прымаць 

удзел у пасяджэннях лiтоýскiх соймаý. Гэта не было сур'ёзным абмежаваннем для татар, 

калi улiчваць, што ý некаторых справах яны карысталiся самакiраваннем. [6, c. 1644; 7, c. 

277] А. Мухлiнскi адзначае, што шляхетства татар прызнавалася законамi i ýладамi 

дзяржавы. [7, c.465-467] Афiцыяльна шляхецкiя правы татар былi пацверджаны дзьвума 

прывелеямi Жыгiмонта Аýгуста 1561 i 1568 гг., затым прывiлеямi Стэфана Баторыя 

(1576), Жыгiмонта III (1609), Уладзiслава IV (1634) i астатнiх правiцеляý[8, c. 146-150, 

152-154, 154-158, 159-161], а таксама шматлiкiмi канстiтуцыямi лiтоýскiх соймаý. 

     У XVI стагоддзi завяршыýся працэс фармiравання прававой сiстэмы Вялiкага княства 

Лiтоýскага. Яна засноýвалася на мясцовым традыцыйным праве, нарматыýных актах 

дзяржаýных органаý краiны, сеймавых пастановах, вялiкакняжацкiх прывiлеях i граматах, 

пастановах павятовых сеймiкаý i г.д. 

     Дэталевае вывучэнне пiсьмовых крынiц сведчыць аб iснаваннi юрыдычных катэгорый i 

груп татар у ВКЛ. Гаспадарскiя татары, якiя служылi вялiкаму князю, з'яýлялiся самай 

прывiлеяванай групай. Яны адстойвалi свае правы, дабiвалiся iх пашырэння, а затым 

паступова гэтыя прывiлеi распаýсюджвалiся i на iншыя катэгорыi татарскага насельнiцтва. 

Сярод гаспадарскiх татар вылучалiся нашчадкi залатаардынскай знацi (вярхушка), якiя 

захавалi арыстакратычныя тытулы (царэвiчы, уланы, князi, мурзы) i манапалiзаваную 

ваенна-адмiнiстрацыйную ýладу ý сцягах, а таксама простыя дробныя землеýладальнiкi. З 

пункту гледжання лiтоýскага права ýсе яны складалi адну саслоýную групу i карысталiся 

агульнымi прывiлеямi, замацаванымi спачатку мясцовым правам (звычаем), а пасля 

заканадаýчымi актамi Вялiкага княства Лiтоýскага. 



     Сацыяльны статус розных катэгорый i груп ВКЛ акрэслiваýся ý закандаýчых 

дакументах, у прыватнасцi, у актах, вызначаýшых ступень абароны iх жыцця, здароýя, 

гонару. З часоý Кiеýскай Русi ý заканадаýстве ВКЛ захоýвалiся грашовыя штрафы за 

забойства, раненне, за знявагу асобы. Iх памер адпавядаý сацыяльнаму статусу. Самы 

высокi вызначаýся для шляхты, аднолькавы для дробных землеýласнiкаý i для буйных 

феадалаý, што падкрэслiвала iх прыналежнасць да аднаго прывiлеяванага саслоýя. 

     Нормы традыцыйнага права замацаваý Лiтоýскi Статут 1529 года. У артыкулах, дзе 

гаворка iдзе аб галоýшчынах (грашовае пакаранне за забойства) i навязках (штрафах за 

раненне i абразу), татары не ýпамiнаюцца. Але, з юрыдычнай практыкi вядомы такiя 

спагнаннi са служылых татар, што тлумачыцца iх прыналежнасцю да шляхты ВКЛ. [9, c. 

47; 5, c. 112] Напэýна, гэта было вiдавочна для складальнiкаý Статута, i таму ý гэтых 

артыкулах няма спецыяльных агаворак адносна татар, як i адносна iншых катэгорый 

лiтоýскай шляхты. 

     Без спецыяльных заýваг распаýсюдзiлiся на татар i астатнiя артыкулы Статута, у 

прыватнасцi, аб парадку доказу шляхецтва на судзе. Гаспадарскiя татары, нароýнi з 

мясцовай шляхтай Вялiкага княства, павiнны былi пры неабходнасцi даказваць сваё 

шляхетнае паходжанне. Пры гэтым выкарыстоýвалiся звычайныя доказы: паказаннi 

сведак, службовых асоб, часам, у адпаведнасцi з агульналiтоýскай практыкай, iснаваýшай 

у адносiнах да выхадцаý з iншых дзяржаý, сведчаннi, атрыманыя з краiны, дзе жылi iх 

родзiчы. Так, шляхецтва ý Ардзе, засведчанае крымскiм цi казанскiм ханам, з'яýлялася 

дастатковай умовай да прысваення татарыну адпаведнага становiшча ý Лiтве. [10, c. 180, 

246] 

     Iснуе дакумент, якi адносiцца да такога рода пацверджання шляхецкага паходжання 

лiтоýскага татарына. Гэта лiст Жыгiмонта III ад 6 марта 1595 года, якi пацверджваý па 

просьбе  князя Кшыштафа Радзiвiла лiст Жыгiмонта Аýгуста (датавана ý Вiльнi 26 

красавiка 1557 года). З другога лiста вiдаць, што да Жыгiмонта I звярнулiся татары 

Вiленскага ваяводства Багдан, Мiска i Ардзюшка Тахтамовiчы ад свайго iмя i ад iмя 

"братоý" сваiх Каражычаý са скаргай, што татары таго ж павета Габiль Нарковiч "прыганiý 

Мiску гонар", сказаýшы нiбы, нiбы ён "просты чалавек, а не шляхцiц". Па загаду караля iх 

справу разбiраý царэвiч Азюбек Солтан (з крымскага роду) якi жыý у Лiтве. Ён добра 

ведаý гэтую сям'ю, але дадаткова звярнуýся за даведкамi да крымскага пасла, i той 

засведчыý: "… род у Ардзе ёсць Карачы-Кiпчак, княжацкi, добры, а яны з таго роду". Лiст, 

выдадзены Азюбека братам, быý занесены ý кнiгi Лiтоýскай метрыкi. З дакумента 

вынiкала, што ý iх карысць мае быць навязка па двадцаць рублёý грошай, як iншай 

шляхце, i нiхто надалей не павiнен iм i iх нашчадкам "на гонар прыганiць".[11, c. 233-234, 

237] Такiх судовых спраý даволi шмат. 

     Статут 1529 года ýтрымлiвае шэраг артыкулаý, накiраваных супраць татар. Найбольш 

важнай з'яýляецца змешчаная ý адным з iх пастанова, якая забараняла татарам любога 

саслоýя валодаць (раздзел 12, артыкул 5) нявольнай чэляддзю, куляць або браць пад 

заклад такiх людзей. [5] Пры гэтым нявольныя, набытыя навечна або народжаныя ад 

купленай навечна жанчыны, мусiлi адрабiць у гаспадара сем гадоý, а па заканчэннi 

тэрмiна станавiлiся свабоднымi. Узятыя пад заклад павiнны былi адпрацаваць тую суму, 

прычым год працы залiчваýся за 30 грошай. Але адначасова падкрэслiвалася, што калi 

"татары адтрымалi ад гаспадара нашага або ад продкаý нашых разам з iншымi дварамi i 

нявольную чэлядзь, то яны могуць валодаць ёю вечна".[9, c.49] 

     Згаданы артыкул быý даволi супярэчлiвы, так як з аднаго боку, за татарамi нiбы 

прызнавалася пажыццёвае права валодаць нявольнай чэляддзю, а з другога – iм 

забаранялася самiм набываць яе. Гэта супярэчнасць была заканамернай, паколькi 

феадальнае заканадаýства, якое абараняла iнтарэсы пануючага класа, не магло пазбавiць 

частку феадалаý, якiя карысталiся традыцыйнымi правамi (у прыватнасцi, правам 

валодаць зямлёй з залежнымi сялянамi, у тым лiку i нявольнай чэляддзю), iх льгот, не 

закранаючы агульных прывiлеяý пануючага класа. Таму такая мера, прадыктаваная, перш 



за ýсё, рэлiгiйнымi поглядамi складальнiкаý Статута 1529 года, мела на мэце перашкодзiць 

толькi iншаверцам (у тым лiку i татарам), у далейшым набываць хрысцiян у няволю. 

     Згодна з адным з артыкулаý Лiтоýскага Статута 1529 г. забаранялася прымаць у судзе 

сведчаннi татар па зямельных справах (раздзел 8, артыкул 5). Гэта было другiм важным 

абмежаваннем, якое абумоýлiвалася рэлiгiйнай прыналежнасцю. Складальнiкi Статута 

1529 года стварылi найбольш спрыяльныя ýмовы для шляхты ý зямельных справах, а 

татар, спавядаючых адрозную ад iх рэлiгiю, разглядалi, як не заслугоýваючых даверу ý 

якасцi сведак. С. Думiн адзначаý, што пры гэтым далёка i не ýсе хрысцiяне маглi 

карыстацца гэтым правам: "дзеля таго трэба было кожны год спавядацца, карыстацца 

добрай славай у акрузе i г.д."[9, c.49] 

     У 1566 годзе ýводзiцца новы Статут. У iм не было ýлiчана многiх гiстарычна 

абумоýленых асаблiвасцей дзяржавы i асобных правоý некаторых груп насельнiцтва, у 

прыватнасцi беларускiх татар. Iх колiшнiя льготы абмяжоýваý, напрыклад, артыкул, якi 

аб'вяшчаý, што "татарын i кожны бусурманiн" не мусяць абiрацца на дзяржаýныя пасады: 

цi "на достоинство и ни на который вряд от нас, господаря, ани от панов рад наших 

предложон не был и христиан в неволи не держал" (раздзел 12, артыкул 5). Такiм чынам, 

захавалася старая забарона для татар набываць хрысцiян у няволю. Яна паýтаралася з 

дапаýненнямi: забаранялася пад страхам смерцi на кастры звяртаць закупных хрысцiян у 

сваю веру i не дазвалялася браць хрысцiянак кармiцелькамi для сваiх дзяцей (раздзел 12, 

артыкул 6). Акрамя таго, калi вялiкi князь дараваý маёнтак з сялянамi каму-небудзь з татар 

("бусурман"), апошнiя не маглi прымушаць сялян да новых службаý i плацяжоý, а як тыя 

сяляне сыходзiлi з зямлi, вяртаць iх не мелi права. Зноý, як i ý Статуце 1529 года, татарам 

забаранялася сведчыць у судзе па зямельных справах (раздзел 9, статья 3). 

     Няглездзячы на абмежаваннi. Статут 1566 года замацаваý i некаторыя гiстарычна 

сфармiраваныя прывiлеi татарскай шляхты, у прыватнасцi, нароýнi з лiтоýскiмi дваранамi 

з iх спаганялiся галоýшчына i навязка. Тады ж была акрэслена мяжа памiж служылымi 

татарамi i непрывiлеяванай часткай iх супляменнiкаý у Вялiкiм княстве. 

     Нарэшце, згодна Статуту 1566 года татары "земское именье и лета зупольные маючы", 

павiнны былi служыць у войску, "водле уфалы земское соймов Вяликаго Князства" 

(раздзел 2, артыкул 1).  

     Татары былi не задаволены абмежаваннямi Статута i звярнулiся са скаргай да 

Жыгiмонта II Аýгуста, якi прыхiльна да iх ставiýся, аб чым таксама сведчыць у 1558 годзе 

невядомы аýтар трактата аб беларускiх татарах "Risale-I-Tatar-I-Leh" (гаворачы аб каралi з 

павагай, ен адзначаý яго верацярпiмасць).[12, c.263] 

7 верасня 1566 года ý Люблiне Жыгiмонт Аýгуст прыпынiý спецыяльным 

цыркулярам дзеянне 5-га артыкула 12-га раздзела i даручыý пры разглядзе судовых спраý 

татар нават да выпраýлення Статута кiравацца яго прывiлеям. 

     "Паправай" Статута заняýся Гродзенскi сейм 1568 года. Татары зноý нагадалi аб сваёй 

просьбе, якую Жыгiмонт II Аýгуст улiчыý i 20 лiпеня 1568 года выдаý iм на сейме 

прывiлей. Гэты дакумент адмяняý у адносiнах да служылых татар дзеянне артыкулаý, што 

супярэчылi iх правам i вольнасцям, "от предков и от господаря им нададеных".[13, c.129; 

12, c. 149-150] 

 З 1568 года права служылых татар сведчыць у судзе нароýнi са шляхтай больш не 

аспрэчвалася i было затым пацверджана наступным Статутам. 

     Статут 1588 года канчаткова абагульнiý i сiстэматызаваý заканадаýства Вялiкага 

княства Лiтоýскага. Ен быý падрыхтаваны на высокiм тэарытычным узроýнi 

квалiфiкаванымi прававедамi таго часу пад кiраýнiцтвам канцлера А.Б. Валовiча i 

падканцлера Л.I. Сапегi. Гэта быý адзiн з самых дасканалых прававых збораý Еýропы, 

прасякнуты iдэямi прававой дзяржавы, рэфармацыi i верацярпiмасцi. Складзены на 

тагачаснай беларускай мове, якая была афiцыйнай мовай Вялiкага княства Лiтоýскага, 

Статут вытрымаý некалькi перавыданняý (у тым лiку на польскай мове). 



     Значным здабыткам дзяржаýнага права ВКЛ было ýключэнне ý Статут акта 

Варшаýскай канфедэрацыi 1573 г., якi абвяшчаý свабоду веравызнання (раздзел 2, 

артыкул 1).Але нягледзячы на прагрэсiýнасць многiх палажэнняý Статута, ён насiý 

саслоýны характар, што было абумоýлена нормамi таго часу. Статут канчаткова акрэслiý 

мяжу памiж татарамi. З аднаго боку называюцца "мурзы, князи, татарове закону 

бусурманского мають оседлость, службах наших господарских и земских в ротах, або при 

гетманах наших, - в реестрах военных суть написаны". З другога боку, адзначаюцца тыя 

"татарове", якiя "фурлюном (фурманствам – К.З.) се живять и огородные речи справуют, 

быдлом торгуют, кожу дубят и якими колвек ремеслы жывность собе заробливают". 

Першая група прыроýнiвалася да шляхты, а другая – да простых татар (мяшчан). Статут 

зноý забараняý абiраць (назначать) татар "на достоинство и ни на который врядъ" (раздзел 

12, артыкул 9). Не дазвалялася трымаць нявольных хрысцiян, адзначаючы пры гэтым, што 

татарскiя нявольнiкi "маюць быти осаживаны на их (татар) землях" (раздзел 12, артыкул 

21). Пад страхам спальвання на кастры забаранялася не толькi схiляць хрысцiян да 

"бусурманскай веры", але i спрабаваць зрабiць гэта. Статут не дазваляý татарам заключаць 

шлюбы з хрысцiянкамi i трымаць для сваiх дзяцей кармiцеляк-хрысцiянак. Аднак на 

працягу XVI стагоддзя шлюбы памiж татарамi i хрысцiянамi, ращуча асуджаныя царквой, 

працягвалi заключацца, прычым татары жанiлiся i на шляхцянках. Трымалi яны i чэлядзь, 

i кармiцеляк-хрысцiянак, аб чым з абурэннем паведамлялася ý працах каталiцкiх аýтатарý 

пачатку XVII стагоддзя.  

     Астатнiя правы татар, замацаваныя ý ранейшых заканадаýчых дакументах (у першым i 

другiм Статутах i прывiлеях Жыгiмонта II Аýгуста), у Статуце 1588 года былi 

сфармуляваны дастаткова традыцыйна. Нязменнымi заставалiся штрафы - навязка i 

галоýшчына, крытэры памеру для якiх з'яýлялася прыналежнасць да ýказанай групы 

(наяýнасць зямель i воiнскай службы). Тым самым акрэслiвалiся ýмовы дачынення 

асобнай катэгорыi татар Вялiкага княства да прывiлеяванай iх часткi – да татарскай 

шляхты, супрацьпастаýленай у многiх актах ужо ý пачатку XVI стагоддзя "простым" 

татарам. Гэта таксама адлюстравалi артыкулы другога i трэцяга Статутаý Вялiкага княства 

Лiтоýскага, якiя замацоýвалi памеры галоýшчыны i навязкi служылых татар, бо вызначалi 

навязку татарам-рамеснiкам i гандлярам у 60 разоý меншую, чым у служылых татар, а 

галоýшчыну – у 5 разоý. 

     Статут 1588 года ý адпаведнасцi з каралеýскiмi прывiлеямi прызнаваý права сведчыць у 

судзе нароýнi са шляхтай толькi за служылымi татарамi: "на всякую реч у каждого суда 

мають быти припущоны ку сведецтву и татарове тые, которые на службу нашу военную 

ездять, яко то в привилью продка нашого писано мають" (раздзел 4, артыкул 76). У 

справах адносна ýладання зямлёй, у адрозненнi ад двух першых рэдакцый Статутаý, мелi 

магчымасць сведчыць i татары, "только б были люди добрые, цнотливые и веры годные". 

У адносiнах да другiх татар, "которые привильями, им надаными, не суть припущоны до 

вольности шляхетское, розсудок чынен быти маеть водлуг налепшего баченья своего, 

прихиляючыся чым ближэй ку справедливости" (раздзел 9, артыкул 14). Да таких татар 

належылi ý першую чаргу татары, якiя жылi ý гарадах. 

      Нароýне з гарадскiмi татарамi былi i другiя групы татар, чый сацыяльны статус 

адрознiваýся ад статуса татарскай шляхты. Напрыклад, тыя, хто валодаý зямлёй феадалаý 

(у тым лiку i сваiх татарскiх) на правах путных i панцырных баяр, а менавiта, 

ваеннаслужачых сялян, што акрамя службы ý час вайны ý атрадзе землеýладальнiка 

выконвалi i некаторыя iншыя феадальныя павiннасцi на яго карысць. Такiя татары 

ýпамiнаюцца ý матэрыялах рэвiзiй татарскiх двароý у 30-я гады XVII стагоддзя. [14] 

  Некаторыя трымалi на баярскай службе i дзяржаýныя землi (у староствах, пры 

замках). Але далёка не ýсе татары, якiя служылi тым або iншым феадалам, маглi быць 

прылiчаны да сялян-слуг. У XVI-XVII стагоддзях i пазней частка дробнай шляхты з 

асабiстых войск буйных феадалаý, знаходзячыся ý эканамiчнай i палiтычнай залежнасцi ад 

iх, не страцiла свайго саслоýнага статуса. Аб роўнасці у правах гэтай катэгорыi татар з 



гаспадарскiмi татарамi сведчыць шэраг заканадаýчых дакументаý таго часу. Так, польскiмi 

каралямi Янам III Сабескiм i Аýгустам II у XVII ст. былi выданы прывiлеi, якiя 

пацвярджалi прывiлеi татар, якiя жылi ý лiтоýскiх князёý.[11, c. 41] С. Думiн адзначае, што 

татары ахвотна паступалi на службу да магнатаý дзеля таго, каб атрымаць параýнальна 

вялiкi надзел, знайсцi абарону ад другiх магнатаý i захаваць свае саслоýныя правы.[9, c. 

27] 

     Такiм чынам, лiтоýскае заканадаýства абараняла правы i прывiлеi татарскага 

насельнiцтва, iх жыццё i маёмасць. Аднак у апошнiм варыянце Статута быý замацаваны 

шэраг абмежаванняý правоý нехрысцiянскага насельнiцтва Вялiкага княства. Дарэчы, самi 

па сабе абмежаваннi па рэлiгiйнаму прынцыпу не мелi рашаючага значэння. Важнейшым 

з'яýлялася пазбаýленне татар-мусульман, нават татарскай шляхты, доступу да прывелеяý, 

заваяваных для сябе ý сярэдзiне XVI стагоддзя шляхтай хрысцiянскага веравызнання. 

Татар не заносiлi ý склад так званага шляхецкага павета – павятовай саслоýнай 

арганiзацыi шляхты. Нягледзячы на тое, што з таго часу iх справы разглядалiся ý 

шляхецкiх земскiх (i каралеýскiх гарадскiх) судах, хоць з шляхецкiм паветам яны былi 

звязаны ý падатковых адносiнах, захаванне адасобленай ваеннай арганiзацыi i асобных 

прынцыпаý выканання воiнскай службы аддзяляла iх ад астатнiх землеýладальнiкаý, у 

тым лiку i ад блiжэйшых суседдзяý. Акрамя таго, адсутнасць у татар-мусульман выбарчых 

правоý на шляхецкiм сеймiку не давала iм магчымасцi актыýна ýдзельнiчаць у 

палiтычным жыццi (яны дзейнiчалi толькi з дапамогай петыцый, праз дэпутатаý, 

выбраных хрысцiянскай шляхтай). Тым не меньш, прававое становiшча татар у Вялiкiм 

княстве Лiтоýскiм пры вялiкiм князе Вiтаýце i пад час праýлення дынастыi Ягелонаý 

увогуле было здавальняючым, i адносiны гэтай дзяржавы да iншаверцаý – прадстаýнiкоý 

той рэлiгii, з якой на працягу ýсяго сярэднявечча, ды i пазней, хрысцiянская Еýропа вяла 

жорсткую барацьбу, - робяць гонар i каралям, i ýраду, i правячаму саслоýю княства. 

